
Sanskrit Kirtanas Composed by Shri Ambishastri

શ્રીઃ ॥
। હરિઃ ૐ ।

૧. વિનાયકઃ
(નવરાગમણિમાલિકા)
રાગઃ તોડિ
મદાવલમુખં વરં મહિતવૈભવં દેવતૈઃ
મદાન્ધસુરવૈરિણાં નિખિલગર્વનિર્વાપણમ્ ।
જગત્ત્રયસમુદ્ભવપ્રચુરવિઘ્નવિધ્વંસિનં
શિવત્રયવિનાયકં શિવસુતં ભજે સન્તતમ્ ॥ ૧॥

૨. ષણ્મુખઃ
રાગઃ હંસધ્વનિ
અમ્ભોજાસનવન્દિઙ્ઘ્રિકમલં  જમ્ભારિસંસેવિતં
દમ્ભોલિં  દૃઢદાનવાદિદલને શમ્ભોસ્સુતં ષણ્મુખમ્ ।
પાર્વત્યા વદનામ્બુજાઽહિમકરં ભક્તપ્રિયં ભવ્યદં
(શૂરં) બર્હિણવાહનં   સુરગુરું ધ્યાયામિ ચિત્તે સદા ॥ ૨॥

૩. નટરાજઃ
રાગઃ મલહરિ
વન્દે હેમસભાન્તરસ્થિતમજં વન્દે સુરાણાં પતિ
વન્દે નીલગલં શિવં ત્રિણયનં વન્દેઽહિરાટ્ભૂષિતમ્ ।
વન્દે શૈલસુતાવિરાજિતતનું વન્દે (જગદ્રક્ષકમ્)

1



શ્રી અમ્બિશાસ્ત્રિભિઃ પ્રણીતાનિ સંસ્કૃત કીર્તનાનિ

વન્દે વિષ્ણુવિધીન્દ્રવન્દિતપદં વન્દે નટાધીશ્વરમ્ ॥ ૩॥

૪. શિવકામસુન્દરિ
રાગઃ હમીર્ કલ્યાણિ
ધમ્મિલ્લદ્યુતિનિર્જિતાઽસિતઘના   નીલાબ્જનેતોજ્જ્વલા
રાકાચન્દ્રનિભાનના (વરગલા) કુમ્ભીન્દ્રકુમ્ભસ્તની ।
(મધ્યેવ્યોમ) તનૂરુહાલિજલદા પાથોરુહાઙ્ઘ્રિદ્વયા
સાહિત્યં શિવકામિની વિતરતાદ્વીટીરસેનાઽદ્ય મે ॥ ૪॥

૫. ત્રિપુરસુન્દરિ
રાગઃ ધન્યાસિ
અહાર્યકુલદીપિકાં અહરધીશકોટિપ્રભાં
વિહારસદનીભવદ્વિમલભક્તહૃત્પઙ્કજામ્ ।
સુહાસવદનામ્બુજાં શુભકૃપારસાલોકનાં
મહાત્રિપુરસુન્દરીં  મનસિ ભાવયે શઙ્કરીમ્ ॥ ૫॥

૬. બાલા
રાગઃ સામ
અરુણામ્બુરુહાનના મનોજ્ઞા
તરુણાદિત્યસહસ્રકોટિશોભા ।
મધુવૈરિસુપૂજિતાઙ્ઘ્રિપદ્મા
મધુરા મે કવિતાં દદાતુ બાલા ॥ ૬॥

૭. પ્રિતજ્ઞા (નટનસભ્શ સ્તુતિ) ચોઉલ્દ્ થિસ્ બે પ્રતિજ્ઞા ?
રાગઃ વરાળિ
શ્રીમદ્ વ્યાઘ્રપદસ્ય પન્નગપતેત્તસ્ય સન્દર્શિતુઃ 
શ્રીમદ્ધેમસભાપતેઃ ત્રિજગતીનાથસ્ય ગૌરીશિતુઃ ।
પાર્વત્યાઃ કરુણાનિધેશ્ચ ચરિતાન્યેવં પ્રવક્ષ્યેઽધુના
સપ્રાસાનિ પદાન્યમૂનિ વિવિધૈર્ રાગૈર્વિચિત્રાણ્યહમ્   ॥ ૭॥

૮. આત્મપ્રશંસા (૧)
રાગઃ ક્દારં
અલ્પાઽપિ વાગ્વૃત્તિરિયં મદીયા
લોકે ભૃશં રાજતિ સાર્વકાલમ્ ।
શ્રીમન્નટેશસ્ય ગુણપ્રપઞ્ચઃ
યદ્વર્ણ્યતેઽસ્યામપિ હૈમવત્યાઃ ॥ ૮॥

૯. આત્મપ્રશંસા (૨)
રાગઃ સુરુટિ
તનીયસીમપ્યનિશં બુધૌધાઃ
મદીયવાણીમુપલાલયન્તિ ।
નિશમ્ય (કોહ્યુલ્બણવર્ણબન્ધાં)
સ્વબાલવાચં ન (સમાદ્રિયેત) ॥ ૯॥
શિવકામસુન્દર્યૈ નમઃ ॥
॥ શુભમસ્તુ ॥

૧. વિનાયકઃ (કલ્પક વિનાયકઃ)
રાગઃ નાટ્ટૈ
ચારણગન્ધર્વસુરાઽસુરપરિપૂજ્યપાદ ।
નારદસન્નુત ભુવનકારણવિગ્રહ ભોઃ ।
ઘોરસુરારાતિજનદારણ નિર્દય વિઘ્નં
(વિ)દારય કલ્પકનામવારણવક્ત્ર વિભો ॥ ૧॥

૨. ષણ્મુખઃ
સુન્દર ષણ્મુખ ગૌરીનન્દન પઙ્કજભવ -

મુકુન્દપુરુહૂતસુરવૃન્દ  સમીડિત ભોઃ ।

સન્તલમાકલિતોરુ કુન્દધનુશ્શર -

શક્તેઽમન્દમિહ કેકિરથ સ્કન્દ શુભં કુરુ મે ॥ ૨॥

૩. કનકસભેશઃ
અનલસુધાકર રવિલોચન નગજારમણ શિવ
સનકસનન્દનવિનુત ધનદસખેઽખિલદ ।
ઘનકલુષતિમિરવિભેદનચતુર રવિચરણ
મનસિ વસ નટનપતે કનકસભેશ્વર મે ॥ ૩॥

૪. શિવકામી
શ્યામલતન્વઙ્ગિ  શિવે કોમલપાદામ્બુરુહે
વામ (કરભોરુ શુભે) સામજકુમ્ભકુચે ।
હેમસભાધિપકાન્તે, તામરસદલનેત્રે
સોમમુખિ પાહિ, શિવકામિનિ માં કૃપયા ॥ ૪॥

૫. વિનાયકઃ
રાગઃ કૌલં
। પલ્લવિ ।
પાલય ગણેશાઽધુના પાશાઙ્કુશધરાઽ-
દીનફાલાનલવિલોચન પાર્વતીમુખામ્બુજેન
। અનુપલ્લવિ ।
કુન્દસમાનકદન્ત કુમ્ભજપૂજ્ય નિરન્ત
(કુઞ્જરાઙ્ગાઽઽનન્દકન્દ  સન્નુતામરેશવૃન્દ ) । (પાલય)
સામજાધીશ્વરવક્ત્ર સોમશેખર ત્રિણેત્ર
હેમસભાધીશપુત્ર હેરમ્બાઽમરેશમિત્ર । (પાલય)
શિવત્રયવિનાયક શિવમતિવિધાયક
ભવપયોધિતારક પાહિ વિઘ્નવિનાયક । (પાલય)

૬. પળનિક્ષેત્રતાણ્ડવઃ
રાગઃ સૈરાષ્ટ્રં
। પલ્લવિ ।
અવતુ મામિહ અવતુ મામિહ
ભવપયોનિધિપરિગતં ભૃશકાતરં
ભવતનૂભવભવુક (ભવિક)દાયક
તવ દયાનયનામ્બુજમ્ । (અવતુ)
। અનુપલ્લવિ ।
અઘવિમોચન (મખવિભેદન-
સખસુપૂજિત) સુન્દર સુખદ
સૂકર શિખરિ શોભિત શિખરવત્સ દયાનિધે । (અવતુ)
। ચરણમ્ ।
જલજસમ્ભબ જલજલોચન (બલપરા(ત્યા)દિ સુરાર્ચિત   )

ફલવિદાયક ખલજનાહિત ફલપુરીશ પરાત્પર । (અવતુ)
શુભ ષડાનન વિહગવાહન(દહનદેહસમુદ્ભવ)
જહિ મમાહિતં અહિવિભૂષણ મહિ(હી)ધરાધિપજાસુત । (અવતુ)

૭. સ્વામિનાથઃ
રાગઃ કેદારગૌળં
પાલય ષડાનનેશ સુશીલસન્નુતચરણ
ત્રિભુવનકારણ ક્રૌઞ્ચવિદારણ (પાલય)
સ્કન્દ દાનવવૃન્દભઞ્જન (સુરાસુરાખિલદાયક)
ધૃતશર નાયક વલ્લીસુનાયક (પાલય)
મારકોટિસમાન ગૌરીકુમાર કુક્કુટકેતન
(તારકદત્તમયૂરાસન) (પાલય)
સ્વામિશૈલનિવાસ તે પદં નૌમિ શઙ્કરબાલક
ભૃતમણિજાલક (જગદધિપાલક) (પાલય)

૮. ષણ્મુખઃ
રાગઃ શ્રીરાગં
ધીર ષણ્મુખ મઞ્જુહાર (હાસ) કુમાર

તારકાસુરમદવાર(ભાર) ભજન શૂર ધીર
(દારિતક્રૌઞ્ચસાનો, વારિત સૈન્ય) મણ્ડલાન્ધકાર
ભેદચણ્ડભાનો
ભૂતરોગખણ્ડનેશ્વર અણ્ડજેશપુરીમધ્ય (મણ્ડલેશ્વર)
(લોલ કુણ્ડલ યુગલ) શોભિ ગણ્ડમણ્ડલ માં ત્રાહિ (ધીર)
સ્કન્દ બાલિકા (વલ્લી) પ્રિયનન્દન બર્હિણવાહ   સન્તતં મુનીન્દ્ર -

(વન્દિતપાદ દ્વન્દ્વ) ચાપબાણશક્તિચન્દ્રહાસ મુખ્ય શસ્ત્રવૃન્દ-
ભાસુરકરારવિન્દ સુન્દર - માં ત્રાહિ (ધીર)
(પુરુષોત્તમાદિદેવવૃન્દવન્દિતપાદ)તરુણ દેવયાનેશ
કરુણામ્બુનિધે પરુષભવામ્ભોરાશિપરિગતે મયિ કૃપાં
(નિધેહિ વૈદ્યનાથસૂનો) ગુરુનાયક- માં ત્રાહિ (ધીર)

૯. બાલા દેવિ - શિવકામસુન્દરિ
વણ્ણક્કુળિપ્પુ
રાગઃ નાદૃકુરિઞ્જિ
। પલ્લવિ ।
બાલે મરતકનીલેઽરુણરુચિચેલે જનનવિભઞ્જને
બાલેન્દ્વતિશુભફાલે જગદનુકૂલે કુરુ મમ ભાવુકમ્ । (બાલે)
। ચરણમ્ ।
દારુણે (યમભટવારણે) ગતિજિતવારણે કનકવિભૂષણે
પ્રારણે (પ્રાઙ્ગણે ) મણિશુભતોરણે ત્રિભુવનકારણે કમલદલેક્ષણે ।
(નિલિમ્પકરિકટનિતમ્બિનિ) જનકદમ્બપૂજિતવૈભવે
મદમ્બ સુન્દરનિતમ્બશોભિનિ ચિદમ્બરેશ્વરવલ્લભે ।
ભામિનિ હે શિવકામિનિ સજ્જનકામિતદાનવિચક્ષણે
ત્વામિહ દેવિ નમામિ સુકેશિનિ મામિહ પાહિ દયાનિધે

૧૦. શિવકામસુન્દરિ
રાગઃ શઙ્કરાભરણં
। પલ્લવિ ।
શઙ્કરિ શશિશેખરે શઙ્કરિ તવ પાદનીરજે દેહિ ભક્તિમ્ ।
પઙ્કજભવનુતે ભવુકવારિધે શઙ્કરિ ।

(ઇન્દ્રારિમહીરુહહરણપરશુધારે) ચન્દ્રાનનમહસા
બહુલશોભિતે યાત્રાકૃતે સરોજદલનિભપદયુગે
મન્ત્રાપૂરિતદેહે મહનીયમૂર્તે શઙ્કરિ ।
ચણ્ડાભિધાનદિતિતનૂજસંહારિણિ દણ્ડાયુધાચલદમન
દમ્ભોલે કુણ્ડલીશ્વરમુખ્યમુનિજનવન્દિતે
ખણ્ડપરશુકાન્તે કમ્બુ કન્ધરે (શઙ્કરિ)
સલ્લાપજિતપિકવલ્લકિધ્વને દેવિ ઉલ્લાસિદયાપાઙ્ગે
દુરિતનાયકે કલ્હારદલનેત્રે કાઙ્ક્ષિતવરં દેહિ
તિલ્લાટવીશે શિવકામસુન્દરિ શઙ્કરિ શશિશેખરે

૧૧. શિવકામસુન્દરિ
રાગઃ નાદનામક્રિયા
। પલ્લવિ ।
કાલારિકાન્તા પાતુ માં, સતતમનુકૂલા સતી સુવાગુમા ।
શૈલાધિપતિ શુભબાલા કરાભિધૃતલીલાશુકા યા
શિવકામસુન્દરિ સા ગૌરી (કાલારિ)
વામા વારિજલોચના વદનજિતસોમા સુખદા શોભના
કામારિદત્તતનુવામાઽમરારિજનભીમા
પયોજભવપૂજિતપાદામ્બુજાતા (કાલારિ)
ધીરા દુરિતહારિણી પરિલસિતઘોરાઽસિખેટધારિણી
હારાભિરામકુચભારા ભવા નિગમસારાવલી
સકલલોકદયાપરી ગૌરી (કાલારિ)
શરશોભિપાણિકા રુચિરકચભરવઞ્ચિતબલાહકા
શરણાગતાર્તિહારિચરણારવિન્દા   ચિદમ્બરનાયકીશા
પરમાનન્દસ્વરૂપા દેવી (કાલારિ)

૧૨. શિવકામસુન્દરિ
રાગઃ ઘણ્ટારવઃ
કદમ્બવિપિનનિવાસે વરનિલિમ્પકામિનિ કદમ્બવિનુતે
મદમ્બ શોભનરૂપે પરચિદમ્બરેશ્વરકામિનિ બાલે ।
શઙ્કરિ શઙ્કરિ ગૌરી (રિ)શિવશઙ્કરિ

ગૌરી (રિ)જયશિવશઙ્કરિ ગૌરિ ।
કુમ્ભભવેડિતપાદે દૈત્યદમ્ભવિભઞ્જને જમ્ભારિવન્દ્યે
શુમ્ભદનૂદ્ભભવનાશે શાતકુમ્ભઘઠપીનતુઙ્ગકુચાઢ્ય્  (શઙ્કરિ)
કુન્દસમાનશુભદન્તે દેવિ મન્દહાસજિતચન્દ્રમયૂખે
સુન્દર વારિજનેત્રે શુભચન્દનકુઙ્કુમશોભિતગાત્રિ  (શઙ્કરિ)
કુણ્ડલભાસુરકર્ણે મણિમણ્ડલમૌક્તિકમઞ્જુકિરીટે
ચણ્ડસુરેશ્વરવૈરિ પરિખણ્ડનનિર્ભરપેશલબાહો (શઙ્કરિ)
કોમલપઙ્કજપાદે નવસોમસાધારણવામલલાઠે
હેમસભાન્તરવાસે શિવકામસુન્દરિ માં પાહિ કૃપાબ્ધે (શઙ્કરિ)

૧૩. શિવકામસુન્દરિ
રાગઃ દેવગાન્ધારિ
હેમલલાકિ (ટિ)કાલસત્ફાલે મત્તસામજગમને ગાનલોલે
કામદાનકામધેનુશીલે શિવકામસુન્દરિ માં પાહિ બાલે ।
પુણ્ડરીકપુરાન્તરવાસે રત્નકુણ્ડલયુગલે શુભનાસે
ચણ્ડમુણ્ડમથનાનાયાસે શિવકામસુન્દરિ
નીરજાક્ષિ નિખિલકલ્યાણિ ચારુસારરસને
શઙ્કરિ શર્વાણિ કીરાભયકરે મઞ્જુવાણિ શિવકામસુન્દરિ
ભક્તજનહૃદયાવસ્થાને દેવિ ચિત્તમધિવસ મેઽસમાને
નૃત્તરાજવામભાગલીને શિવકામસુન્દરિ માં પાહિ બાલે ।

૧૪. શિવકામસુન્દરિ
રાગઃ કુરઞ્જિ
બાલે શિવકામિ પાહિ
કટિશોભિદુકૂલે કૌતુકં મે દેહિ
કુચોપમિતશૈલે માનસં મમૈહિ, ધૃતસોમે શિવવામે
દૈત્યભીમે બાલે
પાકશાસનાભિવન્દ્યે પ્રતિદિવસં લોકરક્ષણાભિનન્દ્યે
શઙ્કરિ મમ શોકાદિનિ યોગિચિન્ત્યે કુન્દદન્તે  દેવિ નિરન્તે
આનન્દકન્દે બાલે ।
તાણ્ડવેશનાટ્યસાક્ષિ ભવાનિ પુણ્ડરીકદૃગ્ વામાક્ષિ

નમિતજનષણ્ડસાદરકટાક્ષિ ચારુહારે
કનકકોટીરે ગૌરિ ગમ્ભીરે બાલે

૧૫. શિવકામસુન્દરિ
રાગઃ મુખારિ
। પલ્લવિ ।
બાલે લસિતદુકૂલે પાહિ સુમાલે શુભલીલે
મત્તદન્તાવલયાને નિત્યકલ્યાણિ સમ્માને
ભક્તજનસમ્પાલને મુગ્ધેન્દુમૌલે સન્નતમુનિસત્તમજાલે
મામક(કે) એહિ ચિત્તે સુશીલે બાલે
તોયજાતદલનેત્રે ચ્છાયાધિક્ય શુભગાત્રિ મેયવિહીને
સવિત્રિ માયાસ્વરૂપે પાણિવિધૃતસાયકચાપે
દાનવોપરિ ભૂયસ્સકોપે બાલે
કુન્દસામ્યચારુદન્તે  મન્દહાસજિતચન્દ્રે સન્તતં
સદયાક્ષ્યન્તે સુન્દરગાને હે શિવકામસુન્દરીશાને
મયિ કરુણાં સ્યન્દય દીને બાલે

૧૬. શિવકામસુન્દરિ
રાગઃ નીલામ્બરિ
શૈલનાયકબાલા નવનીલવારિદબાલા દેવી
બાલચન્દ્રસુફાલા ચારુ હેમપીતસુચેલા
હાટકાઞ્ચિતભૂષા દૈત્યપાટનાધિકરોષા
ધૃતખેટકાસિર(અ)દોષા પિકપાટવોદિતભાષા
અરુણામ્બુજચરણા ભૃશં કરુણાનિલયાઽરુણા
ગૌરી, શરણાઽઽગતમરણાઽઽર્તિસંહરણાઽધિકનિપુણા 
નામશેષિતમદના નવસોમચૂડસુવદના મઞ્જુહેમ -

સંસત્સુસદના શિવકામસુન્દર્યવતુ નઃ ।

૧૭. શિવકામસુન્દરિ
રાગઃ આહિરિ

સદયં માં પાહિ દીનં સતતં ભવાતિદી(દૂ)નં
ચિદમ્બરપુરાધીશે શિવકામસુન્દરોશે-સદયં મામ્ ।
અઙ્ગજાસુદે  ગમ્ભીરે તુઙ્ગપયોધર  (ધરે) શઙ્કરાર્ધદેહે ધીરે મેઅનિન્ગ્ નોત્ ચ્લેઅર્ ફ़ોર્ અઙ્ગજાસુદે
શઙ્કરિ (ચારુકલ્હારે) સદયં
કનકસભેશનારિ કમનીયવેષે ગૌરિ જનનાપહે શ‍ૃઙ્ગારે
જગતિ કૃતોપકારે સદયં
કરુણામયકટાક્ષિ કમલદલાયતાક્ષિ અરુણકોમલગાત્રિ
અચલેન્દ્ર ચારુપુત્રિ સદયં માં પાહિ દીનં

૧૮. શિવકામસુન્દરિ
રાગઃ તોડિ
કુન્દદન્તપઙ્ક્તે  કુશલિકે શિવકામસુન્દરિ
સુખદાનાદરચિત્તે દેવિ સન્તતં દેવૌઘસમ્પૂજિતાઙ્ઘ્રિકે
વનરૂહદલનિભવામાક્ષિ વામદેવમુખલોલાક્ષિ
લોકરક્ષાનુકમ્પાક્ષિ ચારુહારે ધીરે શઙ્કરાર્ધશરીરે ।
જાતરૂપમઞ્જીરે
ચણ્ડમુણ્ડ (શૈલ) શતધારપાણિકે ખણ્ડપરશુકાન્તે
કલકણ્ઠિ તુણ્ડ(કુણ્ડલ)દીપ્તિજિતતુહિનમરીચિકે
કુવલયાભયશુકસત્પાણે સન્ધૃતવિલસદ્વીણે
સમ્પાલિતાઽખિલપ્રાણે દૈત્યભીમે વામે
મૌલિધૃતસોમે હેમસભેશરામે
શુમ્ભદમ્ભનાશે સુવર્ણકુણ્ડલકર્ણે જમ્ભારિવન્ધપાદે
જલજાભે કુમ્ભસમ્ભવેડ્યે કુલગિરિકન્યકે
કુટિલનીલકચનિકુરુમ્બે  કોમલાજિતાધરબિમ્બે
વન્દારુલોકાવલમ્બે ચારુશીલે બાલે મરતકાતિનીલે
પાહિ માં દાનશીલે

૧૯. શિવકામસુન્દરિ
રાગઃ સાવેરિ
જલજાક્ષિ ગૌરિ નીલજલવાહવેણિ પાહિ
બલવૈરિવિનુતે સુકલકણ્ઠવાણિ *કરુણાઽઽગતાર્તિ  - * ફ़ૂત્નોતે હેરે શરણાગતાર્તિહારિ 

હારિ ચરણામ્બુજજાતે ચિદમ્બરનટેશકામિનીશે
વરશૈલજાતે
કુવલયરુચિરાભે ભુવનૈકરૂપે દેવિ નવરત્નભૂષિતાઙ્ગિ
શિવકામરૂપે
તરુણામ્બુજફાલે લસદરુણારુણચેલે । મયિ કુરુ
સામભવયાને કરુણામિહ બાલે ।

૨૦. અખિલાણ્ડ્શ્વરિ
રાગઃ સાવેરિ
અમ્બુજાસનપૂજિતે શુભકમ્બુકન્ધરે વામે ।
ચલદમ્બુજાયતલોચને વરજમ્બુનાયકરામે
કુમ્ભસમ્ભવસન્નુતે  શાતકુમ્ભચારુવિભૂષે ।
ગૌરિ જમ્ભશાસનવન્દ્યવૈભવે શુમ્ભદાનવરોષે ।
સુન્દરાનનમણ્ડલે સુરવૃન્દવન્દિતપાદે ।
દેવિ મન્વહાસવિજિતકૌમુદિ કુન્દસન્નિભદન્તે
અમલાં મે દિશ ધિષણાં (વિમલમૃદુચેલે)
કામમખિલાણ્ડનાયકીશે નિખિલાનુકૂલે
“કમલાસનમાધવેન્દ્રપૂજ્યે કમલવ્યાયતચારુલોલનેત્રે ।
અમલામ્બરધારિણીહ સાક્ષાદખિલાણ્ડેશ્વરિ પાહિ મામજસ્રમ્ ॥ ”

૨૧. શિવકામસુન્દરિ
રાગઃ કામ્બોદિ
પઙ્કજભવનુતશીલે ધૃતકઙ્કણનવમણિજાલે
કિઙ્કરં મામિહ બાલે પાહિ શઙ્કરિ જગદનુકૂલે ।
સુન્દરવાક્ જિતવીણે દૈત્યવૃન્દવિભેદપ્રવીણે
કુન્દરદે  શુભઘોણે દેવિ સ્કન્દનુતે ધૃતવાણે
તુઙ્ગકુચદ્વયભારે  હેમરઙ્ગનિવાસિનિ  ધીરે
અઙ્ગલસદ્  ઘનસારે ધૃતપિઙ્ગલચેલે  સુહારે
ભવજલરાશિવિનાશે ગૌરિ શિવસુખદે
જગદીશે નવરવિકોટિપ્રકાશે પાહિ શિવકામિ સન્નતં મામીશ્ ।

૨૨. શિવકામસુન્દરિ
રાગઃ ઘણ્ટારવં
વિત્તેશવિનુતે સદ્વૃત્તેઽમ્બ  ગિરિજે વસ
ભક્તેષ્ટફલદાત્રિ ચિત્તે મે ગિરિજે ।
સુત્રામવિનુતાઙ્ઘ્રે  ચિત્રાંશો ગિરિજે દેવિ મિત્રાગ્નિવિધુનેત્રે
સુત્રાહિ ગિરિજે
અદ્યાઽતિસરલાસ્સદ્વિદ્યા મે ગિરિજે
નિરવદ્યાઃ શઙ્કરિ ગૌરિ દદ્યાસ્ત્વં ગિરિજે ।
તિલ્લાટવીભૂમિવલ્યાયે ગિરિજે ।
દેવિ કલ્યાણરઙ્ગેશકલ્યાણિ  ગિરિજે
ગત્યન્તરં નાસ્તિ સત્યં મે ગિરિજે
પાહિ ભૃત્યં માં શિવકામિ નિત્યં ત્વં ગિરિજે

૨૩. શિવકામસુન્દરિ
રાગઃ વાચસ્પતિ
મામનિશં પરિપાહિ શિવકામસુન્દરિ
મે નિધેહિ મામનિશમ્ ।
પાણિલસિતાઙ્કુશપાશે (મઞ્જુવનકાણ્ડકે)
ભાનુકોટિસઙ્કાશે વાણિવિનુતે જગદીશે
નવવારિદચયનીલશુભકેશપાશે । (માં)
શૈલેન્દ્રશોભનકન્યે દેવિ (શાતકુમ્ભાસ્તરણે) ઽખિલમાન્યે
બાલેન્દુશેખરે ધન્યે પરિપાલિતલોકે ભવાનિ વદાન્યે
મામનિશમ્ । (માં)
વારિજેક્ષણવન્દ્યે બાલે પરિદૂરિતદુરિતૌઘે ભુવનાનુકૂલે
દારિતદનુભવજાલે અમ્બ ગૌરિ નટેશ્વરકાન્તે
સુશીલે-મામનિશં પરિપાહિ ।

૨૪. શિવકામસુન્દરિ
રાગઃ શિરગુપ્તિ
દેહિ મધુરવાણી આશુ મે દેવિ દેહિ મધુરવાણીં
પરિમાહિ માં શિવકામે પાલિતલોકે (દેહિ)

સન્તતં વિધિનતપદમૂલે નીલે બાલે ભવાનિ
મન્દગમને મધ્યધૃતક્ષૌમે ભીમે વામેઽભિરામે
ચન્દનપરિલિપ્તકુચભારે ધીરે મારેણ સેવ્યે
કુન્દરદે  સુમુખિ કુટિલાલકકાન્તે (ધિ)
નીરજદલલોલશુભનેત્રેઽ (માત્રે જમ્ભકારિવન્દ્યે)
ઘોરદિતિતનુજકુલખણ્ડે ચણ્ડે ખણ્ડેન્દુચુડે
સરવદિક્ષુચાપાઙ્કુશપાશે ઈશે મેશેન પૂજ્યે
નારદમુનીડિતે નટરાજકાન્તે (દેહિ)
કરુણામ્બુધે ત્રિપુરસુન્દરિ ગૌરિ નારીપુરોગે
અરુણાભાવતીયૈર્ભવિતા ખ્યાતા માતા જગતાં
પુરુષાણાં વશી તેષાં ભવેદ્વાણી વેણી ક્ષીણીદિવૌ ચ
કુરુ મયિ કૃપાં ઈશે કુલશૈલકન્યે દેહિ મધુરવાણીં  (દેહિ)

૨૫. શિવકામસુન્દરિ
રાગઃ આહિરિ
। પલ્લવિ ।
શરણં ઇહ મમ તવ ચરણયુગલં શિવકામસુન્દરિ
શરણમિહ નાન્યથા ગતિઃ । શરણમિહ મમ તવ ચરણયુગલમ્ ।
સકલસુરજનમકુટવિલસિતતરણિશતનિભ-

વિવિધમણિરુચિ શોભિતં મુનિભાવિતં (શરણં)
(શતદ્યુતિસહૃદય) સલિલજદિનકર નિયુતરુચિર
રુચિતનો વનજભવહરિવિબુધવિભુનુતવૈભવે
ગિરિજે શિવે । (શરણં)
સનકમુખમુનિ (જનસન્નુતે) સકલજનનિ
વિનતજનજનિમરણસન્દલને વિભવદાયિનિ
મનસિ ભવશુભનિવહ જલનિધિચન્દ્રિકે સદયેઽમ્બિકે
(શરશતદણ્ડિત) ચણ્ડમુણ્ડમધુમહિષ દનુજનિશુમ્ભ-

શુમ્ભમુખદિતિસુત કદલીકાણ્ડખણ્ડપટુકલભકર-
વરબાહુ (દણ્ડવિલસિતે) દણ્ડપાણિમહામદાહનને
દલિ (રિ)યાપરેતદુરિતે ચણ્ડિ ખણ્ડપરશ્વથો કુશલિતે
(શરકાણ્ડખણ્ડ) પાશસૃણિલસિત વરકરમણ્ડલે

મણિકુણ્ડલે શરણં
સ્કન્દ (ગજમુખ)જનનિ ઘનકલુષવૃન્દ (નતતિદહનનિપુણે)
(કુટિલનીલકબરિ) સલિલભવમુખિ શ્યામલે ભૃશકોમલે
કુન્દમુકુલધવલશુભરદે  ગૌરિ જેત્રિ
ત્રિપુરસુન્દરિ ધનપતિસુપૂજિતે (દેહિ મમ ધનં)
સન્તતં સદયમખિલજગદભિવન્દિતે
હરનન્દિતે શરણમિહ

૨૬. ભુવનેશ્વરિ
રાગઃ કામ્બોદિ
નવનીરદાલીઘનનીલે નવ(રમ્ભાયુગકાઞ્ચનોરુ)

[વદત્કીલે (રે)] ભુવનેશ્વરીન્દુશુભમૌલે ગિરિકન્યે
શિવકામસુન્દરિ સુશીલે
(અમલમુનિપૂજ્યચરણે) પરિભૂતશમને
ત્રિલોકિશરણે કમલાભિરામકરણે
કરભોરુ વિમલાઙ્ગિ  શઙ્કરક(ભ)રણ્ (નીલામ્બુજાત) વદને
શુભકુન્દતરુણપ્રસૂનરદને કરુણાકદમ્બસદને
દુરિતાગ્નિવરુણાક્ષિ ગુપ્તમદને
ધનનિચયસૂલ્લસદ્વેણિ નિજભક્તજનનદલને
નમદ્વાણિ કનકસમિતીશકલ્યાણિ સતતં
મે મનસિ વસ ગૌરિ શર્વાણિ

૨૭. શિવકામસુન્દરિ
રાગઃ કીરવાણિ
શૈલનાયકોદયે શમિતદાનવોદયે નીલભાસમુદયે
નિજસુખદે સદયે । કીરવાણિ ।
ભૃઙ્ગકુલાકારવેણિ  ત્વાં ઇન્દુમુખિ શિવકામિનિ
તવ પદકામી સદા નૌમિ ।
કટકવલયકાન્તે કનકમયાંશુકાન્તે
(નટનાધિરાજકાન્તે) નલિનનયનકાન્તે
ફાલનેત્રિ ભાસુરમૃદુશીલગાત્રિ (ત્વામિન્દુ)

વામચમ્પકનાસે વરગુણે હૃતનાસે હેનસમિતિવાસે
હિમકરરુચિરહાસે ગાનલોલે પાલય માં દીનપાલે (ત્વામિન્દુ)

૨૮. શિવકામસુન્દરિ
રાગઃ વસન્તા
(સોમમુખિ) નવરુચિરતામરસદલનયને
હેમગિરિસદૃશકુચે ગિરિજે ।
શ્યામલજલભૃદસિત કોમલ શુભતનુ
શિવકામસુન્દરિ સકરુણે ગિરિજે
હીરશુભકાઞ્ચન મઞ્જીરવરશોભિપદે
વારણવિરોધિરથે ગિરિજે
ઘોરમહિષાસુરગિરિભેદશતધારપાદનીરરુહે ગિરિજે
કરપુઞ્જપરિશોભિશરચાપસૃણિપાશકરવાલ-
મુખશસ્ત્રે ગિરિજે ।
ખરકૈટભકભીમતરચણ્ડમધુશુમ્ભહરણાતિનિપુણેઽમ્બ
ગિરિજે ।
વનજભવવૈકુણ્ઠધનદવૃષગીર્વાણજનનુતિપરે
ગૌરિ ગિરિજે ।
કનકસમિતીશાન (ધનકુતુકદે) દેવિ જનનજલધેઃ
પાહિ ગિરિજે ।

૨૯. શિવકામસુન્દરિ
રાગઃ શઙ્કરાભરણં
ગૌરિ શઙ્કરિ ગૌરિ શઙ્કરિ ભૂરિ ચારુતરાં વાણી
(દેહિ મે) ભૃઙ્ગાસિતવેણિ  ગિરિજે નિત્યકલ્યાણિ । (ગૌરિ)
શતમખમુખસુરનુતનિજબહુશુભગુણશીલે
મણિમયવરભૂષણજાલે હિમકરશકલાઙ્કિતમૌલે (ગૌરિ)
વિધુમુખિ કમલજમધુરિપુપરમસુફલદાત્રિ
કુવલયદલકોમલગાત્રિ (ગૌરિ)
ગતિરિહ તવ પદમિતિ ભજતિ મનો બહુધા મે
કનકસભેશિતુરભિરામે સાદરમવ માં શિવકામે (ગૌરિ)

૩૦. શિવકામસુન્દરિ
રાગઃ પુન્નાગવરારાળી
કલય મે મુદં કુલગિરિજે બલવૈરિવન્દિતવૈભવે ।
જલરુહાયતદલનયને ત્રિકોણનિલયભાસુરે
વિલસિતવેષે । (કલય)
કઞ્જલોચનસોદરિ વિરિઞ્ચિસમ્પૂજ્યે
કુઞ્જરગમને ભાવુકપુઞ્જસામ્રાજ્યે
પઞ્ચસાયકજીવનસુરઞ્જકે ગૌરિ ।
દૈત્યવઞ્ચનાનિપુણે દેવિ સદઞ્ચિતે ભૂરિ (કલય)
ચણ્ડભાનુકોટિનૂતનમણ્ડલકાન્તે
કુણ્ડલયુગલશોભિતગણ્ડદેશાન્તે
ખણ્ડપરશુકામિનિ વિખણ્ડિતતાપે
પરપુણ્ડરીકપુરવાસિન્યખણ્ડચિદ્રૂપે (કલય)
સન્તતં ત્વદીયપાદારવિન્દમેવાઽહં
ચિન્તયામિ શિવકામસુન્દર્યમોહં
કુન્દસુમનોઽભિરામતાનિન્દકહાસે
મયિ સ્યન્દય કરુણારસ (મતિપારમ્)

૩૧. શિવકામસુન્દરિ
રાગઃ ગૌલબન્દુ
શરણાગતં મામમ્બ સદયં વિલોકય
દેવિ કરુણામ્બુનિચે શિવકામ (સુન્દરિ)
યૌવનોદ્ધતં લોકં દેવેન્દ્રઃ કનકાદિ
નિત્યાકલય્ય જનનં મુધા સાધુ જીવનં ન વિધાય
.... .... મે ભક્તિં  (શરણા)
માતેતિ માત ઇતિ મહિલેતિ સૂનુરિતિ ભ્રાતેતિ પ્રાણિષુ
મની .... .... વિવિધે ક્લેશામ્બુધૌ
માતર્નિમજ્જન્તં   મામુત્તારય (શરણા)
જગતિ ત્વદન્યા .... .... રચયન્તુ લોકાઃ
જગદમ્બ ત્વામેવ જનિહત્ય કલયામિ

નગજેઽખિલાભિવન્દ્યે
નત .... .... (શરણા)

૩૨. શિવકામસુન્દરિ
રાગઃ ??
। પલ્લવિ ।
તાપમપાકુરુ મે સાનુતાપમશેષમુમે
કમલાપતિ સોદરિ .... .... પાહિ રામે
સુલલામે શિવકામે (તાપમ્)
વનજાસનવન્દિતે તપોધન .... .... વન્દિતે
ભક્તજનનાપહે નન્દિતે વરસનકાદિકયોગિજનપૂજિતપાદ-
વનજે .... .... વેષે જિતરોષ (તાપં )
મન્દારશૈલકુચે ભૃઙ્ગવૃન્દસુનીલકચે  મન્દાર
.... .... જે અમ્બ વન્દારુવાઞ્છિતસન્દાયિનટરાજસુન્દરિ
વીણાવિનિન્દકવાણિ કલ્યાણિ શર્વાણિ (તાપમ્)
(કામિહ) દેવિ શિવે (નિત્યં નૌમિ) મહાવિભવે સ્વામિનિ
નતવાસવે પાહિ મામીશે વિતતોત્સવે ગૌરિ
(યામિનીનાયક) સામિધરે શ્રુતકામિતદે શિવકામિનિ
બાલે ઘનનીલે ચારુશીલે (તાપં )

૩૩. શિવકામસુન્દરિ
રાગઃ મુકારિ
સા મામવતુ સુધામા નટરાજવામા શિવકામા
મૌલિધૃતસોમાઽઽદૃતકામા ભૃશમભિરામા શ્રુતિસીમા
મામવતુ (સા)
(શૈલાધિપ) શુભબાલા રુચિજિતનીલામ્બુદવરજાલા
વિલસિતબાલાઽરુણચેલા ભુવનાનુકૂલા વરલીલા દૈત્યજય
કોલાહલશીલા (સા)
આરાવિતકરકીરા નવશુભહારાન્વિતકુચભારા
નમિતશરીરા ધૃતહીરા મુખજિતતારા (રત્યાકારા)
સર્વજગદારાધિત (સારા) (સા)

અમ્બા (મુખરિતકદમ્બા)ઽગમનિકુરુમ્બાઽધરજિતબિમ્બા
(પૃથુલ) નિતમ્બા, જગદમ્બા, પાલિતનિલિમ્પા
સાનુકમ્પા યા શિવકામ્યમ્બાપ્રતિબિમ્બા ((સા)

૩૪. શિવકામસુન્દરિ
રાગઃ કામ્બોદિ
। પલ્લવિ ।
કરુણાં મયિ ધેહિ હે શિવકામસુન્દરિ
અરુણાયુ(યિ)તશોભાધરે સચ્ચિદાનન્દવારિનિધે (કરુણાં)
મોહપયોધાવપારે નિમજ્યાઽતિમૂઢમતિસ્સતતમ્ ।
(ઈહયા) સાધુકુલાચારજીવનાનિ વૃથા કલયન્ ।
દેહમિમં ક્ષણભઙગુરમાપદાં દીર્ઘરુજાં નિલયમ્ ।
સાહસતસ્સ્થિરમિત્યવધાર્ય સ્વયં સમ્ભ્રમામિ શિવે (કરુણાં)
શર્વરીનાથમુખિ સ્વપદાશ્રિતસર્વેષ્ટદાનક્રિયા-
નિર્વહણાતિપ્રવીણામુપેક્ષ્યેહ નિષ્કલઙ્કાં ભવતીં ,
ગર્વસમુન્નતમાનસાન્ આર્યનિહિતવૃત્તિયુતાન્
સર્વદા પામરભૂપાન્ સંસ્તુત્ય સન્નો ભવામ્યગજે (કરુણાં)
કૃત્યમકૃત્યમિતીદં વિચાર્ય તત્કર્તું ન પારયામિ,
નિત્યં ત્વદીયસ્વરૂપં ન માનસે નિર્મલં ભાવયામિ,
સત્યં બ્રુવે, તવ પાદં વિના દેવિ ગત્યન્તરં ન હિ મે,
ભૃત્યમિમં પરિપાલય હે સભેશમનોઽભિરામે ।
કરુણા મયિ દેહિ હે શિવકામસુન્દરિ

૩૫. શિવકામસુન્દરિ
રાગઃ કામવર્ધિનિ 
કામજીવિતકારણે કમલાસનાકલિતાર્ચને
(નામ) ગીતિસમાદરે સકલેષ્ટદે સરલે શિવે ।
શ્યામલે શમિતાઽસુરે શરણાગતાતિહરે પરે
કામદે કમલેક્ષણે શિવકામસુન્દરિ પાહિ માં
ધારિજાતવરાસને વનજાક્ષવન્દિતવૈભવે
દૂરિતાખિલદુર્મદેઽન્યદુરાસદે દુરિતાપહે ।

ભૂરિભૂષણભૂષિતે ભુવનેશિ ચારુભુજોજ્જ્વલે । (કામદે)
કુમ્ભસમ્ભવ સન્નુતે કુલશૈલજે કુટિલાલકે
જમ્ભવૈરિનુતે જગન્મયિ જન્મમૃત્યુજરાપહે ।
શુમ્ભડમ્ભહરે સુરેશ્વરિ સુસ્થિરે સુખદાયકે (કામદે)
કાસરાઽસુરકાલરૂપિણિ કાઙ્ક્ષિતાર્થવરપ્રદે
વાસરાધિપવહ્નિચન્દ્રવિલોચને વનિતામણે
હાસનિન્દિતચન્દ્રિકે હરિસેવિતે હરવલ્લભે (કામદે)
પુણ્ડરીકપુરાલયે પૂરુષત્રયે પૂરુષભાગ્યદે
ચણ્ડભાનુસહસ્રકોટિ(સમાનદીપ્તિ) વિરાજિતે
ગણ્ડમણ્ડલશોભિકુણ્ડલમણ્ડિતે ગતિશોભને (કામદે)
પાપનાશિનિ પારહીનકૃપામ્બુધે પરવાક્પ્રદે
નીપકાનનમન્દિરે નિખિલાધિપે નિટિલેક્ષણે
તાપહારિણિ તાણ્ડવેશ્વરતાણ્ડવોદયકારણે (કામદે)
સોમબિમ્બસમાનને સુકુમારદન્તિ મુખાદરે
કોમલે નિજસૂક્તિકુત્સિતકોકિલાધિપભાષણે
હેમસંસદધીશકામિનિ હેલયા હિતદાયિકે (કામદે)
બાલચન્દ્રશિખામણે બહુલાઽમરારિબલાપહે ।
નોલમેઘનિભાઙ્ગનિત્યસુનિર્મલે  નિરયાપહે
બાલકં ભવબાધિતં બલદ્રુજાઽઽકુલં અમ્બિકે (કામદે)

૩૬. શિવકામસુન્દરિ
રાગઃ કામ્બોદિ
। પલ્લવિ ।
ગૌરિ ભવતીમેવોપાસે મયિ ભૂરિ કરુણામિહ પૂરય દાસે (ગૌરિ)
સર્વદા કૃતપાતકોપ્યહમિહ સંરક્ષણીયસ્સદયં ભવત્યા ।
સર્વલોકાનાં હિ સવિત્રી ભવસિ દેવિ ગીર્વાણનિકુરુમ્બવન્દ્યે ।
ભક્તનિર્વાણદાયિન્યનિન્દ્યે ।
ગૌરિ શર્વાણિ સુગુણાભિનન્દ્યે । (ગૌરિ)
જગતિ દેવતામપરામિતરે જના ભગવતિ ભજન્તુ સદા યથેષ્ટમ્ ।
નિગમશિરોગિરિરિહ નિખિલૈરાગમૈરપિ ગગને સુરપુરે
ધરણ્યાં નિત્યં નિગદિતામખિલશરણ્યાં અહં નગરાજતનયાં

વરેણ્યામ્ । (ગૌરિ)
ભીમસંસૃતિવારિધૌ બહુલદુઃખસ્તોમતરઙ્ગસહિતે
નિમગ્નમ્ । વામકરણવૃન્દવશગં માં પરિપાહિ
કોમલે શુભનામધેયે શ્રિતકામદે નટરાજજાયે
શિવકામસુન્દરિ મહામાયે (ગૌરિ)

૩૭. શિવકામસુન્દરિ
રાગઃ કામ્બોદિ
। પલ્લવિ ।
કલ્યાણિ ગૌરિ શિવકામસુન્દરિ કલ્યાણં ભૂરિ ભુવિ
મે કલય શઙ્કરિ ।
શૈલસમ્ભવે સરસિજવદને શમિતદાનવે
સમવિતમદને ફાલલોચને પરિહૃતકદને
ભવભયાપહે ભાવુકસદને (કલ્યાણિ)

મારસેવિતે મમ મતિનિલયે મહિતવૈભવે
મણિશુભવલયે
હારશોભિતે હતજનિવિલયે હાટકાઞ્ચિતે હસિતકુવલયે (કલ્યાણિ)

કામદાયકે કૃતકલિહરણે કમલજાદિભિઃ કાઙ્ક્ષિતચરણે
નામભાસુરે નતજનશરણે નટપતિપ્રિયે નવનવકરુણે (કલ્યાણિ)

ઇતિ શ્રી અમ્બિશાસ્ત્રિભિઃ પ્રણીતાનિ સંસ્કૃત કીર્તનાનિ સમાપ્તા ।
॥ શુભમસ્તુ ॥

